
Падрыхтавана ў 1997—1998 гг. у аддзеле археаграфіі 
БелНДІДАС у рамках навуковай тэмы «Нацыянальная пра-
грама публікацыі архіўнага фонду Рэспублікі Беларусь». 

Праект ухвалены на Вучонай Радзе Інстытута 
(31.03.1998).

У распрацоўцы гістарычных раздзелаў (XIII—XIX 
стст.) сваімі парадамі, кансультацыямі, заўвагамі спрыялі 
гісторыкі i літаратуразнаўцы М. Біч, Д. Бохан Г. Галенчанка, 
А.Груша, А. Емяльянчык, А.Жлутка. У. Кароткі, Г.Кісялёў, 
А. Кіштымаў, П. Лойка, Р. Платонаў, I. Саверчанка, Г. 
Сагановіч, М. Спірыдонаў, В. Чамярыцкі, М.Шумейка.

Цалкам тэкст Праекта з улікам заўваг i з усімі Дадаткамі-
напрацоўкамі будзе апублікаваны ў матэрыялах Міжнароднай 
навуковай канферэнцыі «Праблемы беларускай археаграфіі»: 
Да 175-годдзя выходу ў свет «Беларускага архіва стара-
жытных грамат"(11—12 сакавіка 1999 г.)

У кожнай дзяржаве архіўная справа i ўсё, што з ёю звя-
зана (у тым ліку i археаграфія), з'яўляецца асноваю для 
заканадаўчай дзейнасці. Менавіта ў старажытных архівах 
назапашваўся багаты вопыт, у ix адбіваліся асаблівасці таго ці 
іншага рэгіёна, на падставе якіх складваліся, выпрацоўваліся, 
фармуляваліся законы. Невыпадкова раней кожны павет i ме-
ставы магістрат мелі свой архіў. I па тых законах, занесеных 
у Статуты ВКЛ, стагоддзямі жыла наша дзяржава.

Але не будзем кранаць гісторыю, гэтаксама не буд-
зем чапаць іншыя краіны, дзе архіўнай справе надаец-
ца высокі дзяржаўны ўзровень. Варта нагадаць толькі, як 
пільна ставілася царская адміністрацыя да нашай беларуска-
літоўскай спадчыны. Нездарма ў Археаграфічную камісію 
прыцягваліся лепшыя навуковыя сілы, бо толькі так можна 
было абгрунтоўваць сваё «гістарычнае» права на новадалу-
чаныя абшары.

Даведка. «Акты, издаваемые Виленской археографиче-
ской комиссией» (назва мянялася) у 1865—1915 гг. склалі 39 
тамоў; заўважце, грандыёзнае пачынанне прыпала акурат на 
паспяпаўстанцкі ваенны стан мураўёўшчыны; праўда, перад тым 
выдаваліся «Акты Западной России» (т. 1—5, 1846—1853); а 
былі яшчэ «Акты исторические» (АИ; Спб., 1841—1842. Т. 1—5), 
дзе трапляюцца беларускія дакументы, гэтаксама як i ў «Ак-
тах юго-западной России» (АЮЗР. Спб., 1863—1892. Т. 1—15). 
Піянерам у археаграфічнай дзейнасці Беяарусі мінулага стагоддзя 
трэба лічыць I. Грыгаровіча (Белорусский архив древних актов. 
Ч. 1. М., 1824).

Тым больш гэта інфармацыя i звесткі патрэбны для су-
верэннай дзяржавы, якая праводзіць сваю палітыку i справа-
водства.

Перш чым брацца за распрацоўку любой праграмы, каб 
потым прыняць яе да кіраўніцтва, патрэбна акрэсліць кан-
цэпцыю — прьнцып выканання. 

У нашым выпадку ён просты i аб'ёмны: выяўленне, 
вывучэнне i выданне (перавыданне) ўсіх каштоўных 

гістарычных крыніц пра Беларусь.
Хто будзе праводзіць адбор, «экспертызу», выстаўляць 

ацэнку «значнасці»? Такі ацэначна-канцэптуальны пады-
ход прадугледжвае стварэнне Беларускай Археаграфічнай 
Камісіі (БАК). Апошняя выпрацавала б больш дэталёвую, 
канкрэтную Праграму. Паколькі для далейшага выканання 
Праграмы патрэбны высілкі не аднаго дзесятка гісторыкаў-
архівістаў Беларусі, таму першачарговым бачыцца стварэнне 
каардынуючага цэнтра. Такой арганізацыяй i стане БАК, па-
лажэнне пра якую належыць распрацаваць (гл. Дадатак 1).

Неаднаразовыя дасюль спробы беларускіх гісторыкаў 
стварыць украіне адзіны навуковы цэнтар, які б займаўся 
пытаннямі каардынацыі ў галіне публікацыі гістарычных 
дакументаў, не атрымліваў падтрымкі дзяржаўных структур, 
без чаго здзяйсняць важную шырокамаштабную праграму 
практычна немагчыма.

Прыгадаем, што ўпершыню падобная спроба паўставала 
ў сярэдзіне 1920-х гг., калі «з дня заснавання Археаграфічнай 
Камісіі (АK) пры Інсгытуце Беларускай Культуры (1.Х.1925 
г.) асноўнай мэтай яе ставілася выданне актавых дакументаў 
архіву Літоўскай метрыкі» (Ю. Несцяровіч). «Сталая праца 
Гісторыка-археалагічнай камісіі ІБК у мэтах грунтоўнага 
і ўсебаковага вывучэння беларускай мінуўшчыны», па-
водле выказвання навуковага сакратара ІБК А.Цвікевіча, 
«выяўляецца ў друкаванні гістарычных крыніц пад назваю 
«Беларусхі архіў».

Літоўская Метрыка з'яўлялася пераважаючым 
археаграфічным матэрыялам задуманага Беларускага Архіва 
(Беларускі архіў. Т. 1—3, 1927—1930 гг.). Аднак пазнейшыя 
сумнавядомыя падзеі ў СССР перакрэслілі гэтае шырока-
маштабнае пачынанне, не адроджанае ў Беларусі, у адроз-
ненне ад суседзяў, па дзень сённяшні.

Бо калі зірнуць на суседнія краіны — Летуву, Польшчу, 
Расію, Украіну — мэтанакіраваная археаграфічная дзейнасць 
там вядзецца ўжо на працягу дзесяцігоддзяў. (Да прыкладу, 
Археаграфічная Камісія РАН ад 1957 г. дзейнічае з філіямі ў 

Волагдзе, Пярмі, Уфе, Навасібірску). Наймаладзейшая сярод 
суседзяў — украінская Археаграфічная Камісія (паўстала ў 
канцы 80-х гадоў, хоць там цяпер працус і асобны Інстытут 
археаграфіі АН Украіны).

Намаганнямі гэтых археаграфічных камісій падрых-
таваны і выдадзены дзесяткі тамоў зборнікаў дакументаў 
па актуальных праблемах гісторыі сваіх краін, якія, алроч 
пазнаваўчых імпульсаў, маюць невымернае метадычнае зна-
чэнне. Усё сказанае самым пазітыўным чынам уплывас на 
стан і ўзровень развіцця гістарычнай навукі ў тых рэгіёнах.

На жаль, у Беларусі праца па збору і публікацыі дакумен-
тальных крыніц па розных перыядах гісторыі краіны да сён-
ня вельмі замаруджана і не толькі з фінансавых, эканамічных 
прычынаў, але (і не ў апошнюю чаргу) выклікана адсутнас-
цю каардынацыйнага цэнтра, яю б вызначаў стратэгічную 
палітыку ў гэтай занядбанай галіне, праводзіў метадычную 
напрацоўку, што ў выніку забяспечыла б высокі навуковы 
ўзровень публікацый.

Публікацыйная праца ў Беларусі павінна весціся і па 
адзіных правілах афармлення. Бо складваецца дзіўная 
сітуацыя, калі дасюль айчынныя гісторыкі вымушаны ка-
рыстацца падрыхтаванымі ў Маскве «Правіламі выданні 
гістарычных дакументаў у СССР» (М., 1990). Між тым, у 
Беларусі назапашаны эначны вопыт у галіне методыкі вы-
дання дакументаў на дзяржаўнай мове, у тым ліку на ста-
рабеларускай (у чым значная заслуга аддзела спецыяльных 
гістарычных навук Інстытута гісторыі HАH, які ўзначальвае 
Г. Галенчанка; аддзела гісторыі старажытнай і новай бела-
рускай літаратуры Інстытута літаратуры імя Янкі Купалы 
HАH пад началам В. Чамярыцкага; Інстытута мовазнаўства 
імя Якуба Коласа). Наогул, калі кінуць позіркам на вы-
данне крыніц, становішча ў нашых беларускіх калег па 
гуманітарных галінах — літаратурнай і мовазнаўчай, нібыта 
лепшае: зборнікі і «гістарычнью» слоўнікі не перастаюць 
выходзіць.

У апошняе паўдзесяцігоддзе ў межах Беларуска-

га навукова-даследчага інстытута дакументазнаўства і 
архіўнай справы паўстаў асобны аддзел археаграфіі. Месца 
БелНДІДАС і аддзела ў археаграфічным накірунку бачыцца 
важкім. А менавіта — каардынацыйным, рабочым, прак-
тычным органам Археаграфічнай Камісіі. 

У 1991 г., калі ствараўся БелНДІДАС, былі вызначыны 
накірункі яго працы. Адпаведна з гэтымі накірункамі мерка-
валася, што аддзел ахеаграфіі (да 1994 г. — аддзел публікацыі) 
назапасіць адпаведны досьвед і на падставе гэтага вопыту 
стане распрацоўваць метадалагічныя асновы і правілы.

Што мы маем сёння? Распараджэнне Саўміна пра ства-
рэнне Археаграфічнай камісіі (1994 г.), да персанальнага 
складу якой да гэтага часу так і не дайшло. Адна з прычым, 
магчыма, у тым, што не быў цвёрда вызначаны яе статус. 
Якой яна павінна быць? Міжгаліновай, унутрыгаліновай ці 
толькі інстытуцкай? 

Таму не зразумелыя яе функцыі. Ці яна павінна каарды-
наваць ці выдаваць? Толькі вырашыўшы пытанні пра ста-
тус Камісіі і яе функцыі можна зацвярджаць палажэнне пра 
Камісію. У ідэале нам яна бачыцца агульнацыянальнай, ад-
нак напачатку цалкам дастаткова было б стварыць яе у межах 
Дзяржаўнага камітэта па архівах і справаводству Рэспублікі 
Беларусь.

Да апошняга часу ў нас адсутнічала першапачатковая база 
для распрацоўкі Археаграфічнай канцэпцыі, яе асноўных 
накірункаў выдання. Цяпер аддзелам археаграфіі выяўлена, 
якія зборнікі архіўных дакументаў і матэрыялаў выдадзены 
ў Беларусі за апошніх паўстагоддзя; такіх тамоў налічваецца 
не адзін дзесятак (Дадатак 2), Паказальна, што ўсе яны на 90 
% складзены з матэрыялаў паслякастрычніцкага перыяду. У 
той час як на рускай мове намаганнямі розных даследчыкаў 
выйшла шмат каштоўных крыніц па старажытнай гісторыі 
Беларусі (Дадатак 3).

Аднак па-ранейшаму нам патрэбна поўная картатэ-
ка - дакладны ўлік таго, што публікуецца ўсёй беларускай 
археаграфіяй (у тым ліку і за мяжой, беларускімі гісторыкамі-
эмігрантамі, навукоўцамі іншых краін): 

Kuleckі Mіchał. Аkta zіemskіe і grodzkіe podlaskіe w Rossyjskim 
Państwowym Аrchіwum Аkt Dawnych; Kuwalek Robert. Pobyt w 
Państwowym Аrchіwum Obwodowym w Grodnіe; Szymczuk Eugenіa. 
Kwerenda archіwalіów w Mіńsku //Аrcheon. 1997. Т. 97.

Нa стварэнне картатэкі патрэбна вылучыць асобна-
га чалавека (тут абышліся б кампэтэнтым бібліятэкарам-
бібліёграфам). Нам спатрэбіцца інфармацыя і ад сяброў 
Камісіі, і ад архіваў: іx ацэнка сітуацыі, што трэба выдаваць 
у першую чаргу. Яны ж найлепш ведаюць свае архіўныя 
засекі. Бо капітальную, вычарпальную археаграфічную пра-
граму 1—2 чалавека не складуць; тым больш не здолеюць 
кантраляваць выданне крыніц. Праўда, як паказвае досьвед 
грамадскага таварыства «Беларускі кнігазбор», шырокая Рэ-
дакцыйная рада (a ў нашым выпадку Камісія) можа стаць 
прамежкавай, першапачатковай; потым практычнае выданне 
здольна каардынаваць група ў паўдзесятка асоб.

І толькі пасля гэтага можна вылучаць прыярытэты, 
шукаць крыніцы фінансавання, праводзіць канкрэтную 
археаграфічную апрацоўку дакументаў і ажыццяўляць іx вы-
данне.

Пры канкрэтнай археаграфічнай апрацоўцы (асабліва 
старадрукаў) паўстануць праблемы атрымання якасных копій 
з арыгіналаў (у Беларусі і іншых краінах); праблема пера-
кладу; наогул праблема з падрыхтаванымі спецыялістамі да 
практычнага выканання. Але гэтых праблем не трэба баяцца, 
а вырашаць на належным узроўні, прыцягваючы ўсе магчы-
мыя і даступныя рэсурсы. Вось некаторыя з іx.

Як падключыць архівы? Хаця б на элементарна-
тэхнічным узроўні: магчымасць працаваць з першакрыніцамі, 
а не з мікрафільмамі, часам, на недасканалых апаратах; вы-

раб копій (ксера ці фота); шырэйшае знаёмства з фондамі; 
растыражаваць вопісы фондаў (каб былі не ў адным—двух 
паасобніках, тым самым даецца магчымасць працаваць з 
архіўнымі фондамі па-за сценамі сховішчаў). Адна з важ-
ных умоў — шырокі доступ да архіўных шляхаводнікаў, 
інвентароў, каталагаў (апошні з выдадзеных архіўных 
даведнікаў па фондах БДАМЛІМ складзены дырэктарам 
архіва Г.В. Запартыкай). Наогул памятаць і карыстацца гэ-
тым відам каштоўнай інфармацыі.

(Спрогис И.Я. Подробный алфавитный указатель к 1—13 
томам Археографического сборника, издаваемого при Вилен-
ском учебном округе. Вильно, 1905; Центральный государствен-
ный исторический архив СССР в Ленинграде. Путеводитель. Л.. 
1956; Kjellberg L. Catalogue des іmprіmes slavons des XVІ-e, XVII-e 
et XVIII-e sіecles conserves а'la Bіbliotheque de I'Unіversіte Royale 
d'Upsal. Uppsala, 1951; Trypućko Józef. Polonіca vetera Upsalіensіa, 
Catalogue des іmprіmes polonaіs ou concernant la Pologne des 
XV-e, XVІ-e, XVII-e et XVIII-e sіecles conserves a'la Bіblіotheque 
de І'Unіversіte Boyale d'Upsal. Uppsala, 1958; Ясас Р. Каталог 
пергаментаў (Вільнюс, і980); Памятники письменности: Новые 
находки: Каталог-путеводитель по экспозиции археологических 
центров... Л., 1988).

Вялікая колькасць архіўных польскіх інвентароў і 
каталагаў апісанняў рукапісных збораў таксама падкажа дзе 
і што шукаць з беларускай стараны (Дадатак 4).

Апроч таго належыць перавыдаць аналагічныя даведнікі, 
якія з-за незваротных страт, панесеных людствам у часы 
апошніх катаклізмаў XX ст., апынуліся на ўзроўні адзіных 
першакрыніц тых ці іншых музэйна-архіўных устаноў, дзе 
назапашваліся нашы нацыянальныя гістарычныя матэрыя-
лы:

 
(Муравьевский музей в г. Вильне. Вильно. 1901; Материалы к 

проекту полного каталога сочинений о России на всех иностран-
ных языках изданных. Спб., 1851; Хронологическая опись истори-
ческих документов Несвижского архива, составленная в 1862 г. 

// Летопись занятий Археографической комиссии за четыре года. 
СПб. 1871. Вып.5. Отд.З: Опись документов; Лялин B.C. Вилен-
ский центральный архив древних актовых книг // Сборник Ар-
хеологического ун-та. Кн.1. Спб., 1878. С.22—38; Курдюмов М.Г. 
Описание актов, хранящихся в архиве императорской археогра-
фической комиссии. СПб., 1907; Описание рукописного отделения 
Виленской публичной библиотеки. Вильно. 1898. Вып. 3; Милови-
дов А.И. Виленский центральный архив (1852—1902 гг.) // ЖМНП. 
1902. № 4. Отд.З).

Нацыянальная праграма публікацыі гістарычных 
крыніц самым непасрэдным чынам закранае і міністэрства 
адукацыі, паколькі гістарычныя крыніцы будуць выда-
вацца для нашай моладзі. Як падключыць вузы (гістфак, 
філфак)? Практычнымі заняткамі па выяўленню, пошуку, 
перапісванню архіўных матэрыялаўдакументаў; крытычнымі 
даследаваннямі; зверкай існуючых публікацый.

І нарэшце, вялікім рэзэрвам могуць стаць абласныя і раён-
ныя гісторыкі-краязнаўцы, апантаныя даследчыкі вывучэння 
родных мясцін. З іx дапамогай, выкарыстоўваючы досьвед 
і практыку выдання гісторыка-дакументальных хронік «Па-
мяць», можна ў самы бліжэйшы час распачаць аналагічны 
выпуск матэрылаў выключна па гісторыі «малых радзім». 
Не сакрэт, што старажытная гісторыя Бацькаўшчыны ў пе-
раважнай большасці тых тамоў закраналася нязначна, тэн-
дэнцыйна, можна нават сказаць фальсіфікацыйна (хоць яны 
і мелі сваім падзагалоўкам «Гісторыка-дакументальныя 
хронікі»). А тут аператыўна можна было б па кожнаму раёну 
выдаць том архіўных крыніц з далучэннем рэестра-пераліку 
матэрыялаў, якія захоўваюцца ў архівах Беларусі і за яе 
межамі. Такія выданні надалі б неацэнны імпульс развіццю ў 
нас краязнаўчай працы (Дадатак 5).

А пакуль будзе ісці падрыхтоўка да нашай, скажем без 
перабольшання, вялікай капітальнай працы, патрэбным было 
б перавыдаваць па першым часе тое, што ужо зроблена.

А найперш, што трэба распрацаваць — прывабнае 
адзінае мастацкае серыйнае афармленне, выбраць адзіны 

фармат для будучых публікацый БАК (на ўзор раённых кніг 
«Памяці», «Беларускага кнігазбору», ці аналагічных замеж-
ных выданняў: Литовская Метрика: Кн. 8 (1499—1514). 
Вильнюс, 1995; Литовская Метрика: Кн. 10 (1440—1523). 
Вильнюс, 1997.

*   *   *

Усе гісторыка-архіўнае мора XІІІ—XІX стагоддзяў 
напаўняецца дзвюма асноўнымі рэкамі пісьмовых крыніц: 
дакументальнай (акты, заканадаўчае справаводства) і 
наратыўнай (апавядальнай: лісты, мемуары) манеры. Іx у сваю 
чаргу можна развесці па асноўных рэчышчах-накірунках.

Асноўныя накірункі дзейнасці

1. Метрыка Вялікага Княства Літоўскага (Методиче-
ские рекомендации по изданию и описанию Литовской метри-
ки // Сост. АЛ.Хорошкееич. С. М.Каштанов. Вильнюс. 1985; 
Исследования по истории Литовской метрики. Кн. І—11. М. 
1989; Метрыкі ВКЛ // Российский государственный архив 
древних актов Ф.389. Вon. 1-2. дзе захавалася звыш 500 кніг 
Метрыкі).

2. Статуты ВКЛ (перавыданне), юрыдычна-прававыя 
дакументы па гісторыі дзяржавы (Судзебнік Казіміра; Статут 
Великого Княжества Литовского 1529 г. Мм., 1960; [Асноўнае 
выд. Статута 1566; Временник МОИДР. 1855. Кн. 23]; Статут 
Вяпікага Княства Літоўскага 1588: Тэксты. Давед. Камент. 
Мн., 1989).

3. Акты земскіх, гродскіх (замкавых), каптуровых, 
падкаморскіх, камісарскіх, магдэбургскіх (магістрацкіх), 
губернскіх, павятовых і інш. судова-адміністрацыйных 
устаноў XV—ХІХ стст.

4. Наратыўныя крыніцы: хронікі, летапісы, дыя-
рыюшы (агляд рукапісных і выдадзеных дыярыюшаў гл.: 
Konopczyńskі W. Chronologіa sejmów polskіch 1493—1793. 
Kraków. 1948).

5. Эпісталярная спадчына як люстра эпох і асоб 
(Лісты Міндоўга, Гедыміна, Вітаўта; Эпісталярная спадчына 

пісьменнікаў Бепарусі XVІІ—XІX ст.; Kętrzyńskі W. O dokumentach 
Mendoga, króla lіtewskіego // Rozprawy Аkademіі Umіejętnoścі. 
Wydzіał hіstoryczno-fіlozofіczny. 1907. T. 50. S. 200, tabl. 1, 2. Пар. 
таксамa апісанне Філіппі у: Preussіsches Urkundenbuch. Polіtіsche 
(Аllgemeіne) Аbteіlung. Hrsg. von R. Phіlіppі, K.P. Woelky, M. Heіn. E. 
Maschke u. a. Вd. Ііі. nr. 324 b.\ Maleczyńskі К. W sprawіe autentycznoścі 
dokumentów Mendoga z lat 1253-1261 //Аteneum Wіleńskі. 1936. R. 
U; Monіuszko Stanіsław. Lіsty zebrane. Przygotował do druku Wіtold 
Rudzіńskі przy współpracy Magdaleny Stokowskіej. Kraków, 1969).

Здзяйсненне шматтомных выданняў у гэтых накірунках 
можна таксама праводзіць тэматычна, падбіраючы матэ-
рыялы, у якіх жыццё на землях ВКЛ будзе адлюстравана 
шматаблічна. Да прыкладу:

Эканамічны стан Беларусі (Ревизия пущ и переходов зве-
риных в бывшем Великом Княжестве Литовском..., составленная 
старостою мстибоговским Григорием Богдановичем Воловичем 
в 1559 г. Вильно, 1867; Ревизия Кобринской экономии, составлен-
ная в 1563 г. королевским ревизором Дмитрием Сапегою... Вильна, 
1876; Ординация королевских пущ в лесничествах бывшего Велико-
го Княжества Литовского. Вильна. 1871; Инвентари магнатских 
владений Белоруссии XVІІ—XVІІІ вв.: Владение Сморгонь /Сост. 
П.Г. Козловский, Е.П. Шлоссберг. Е.Л.Бравер. Мн., 1977; Инвен-
тари магнатских владений... Тимковичи. Мн., 1982; Инвентарные 
положения Западных губерний. Составлены в земском отделе Ми-
нистерства внутренних дел. СПб., 1859; Статистическое изо-
бражение городов и посадов Российской империи по 1825г. СПб.. 
1829);

Рэлігійна-царкоўны стан (каталікі, праваслаўныя, му-
сульмане, жыды, стараверства), пачынаючы ад папскіх бул, 
мітрапалітскіх пасланняў і да інжынерна-праекцыйных 

чарцяжоў культавых пабудоў. (Асноўнымі хрысціянскімі 
цэрквамі Вялікага Княсгва Літоўскага, дзейнасць якіх асветле-
на многімі дакументальнымі публікацыямі, былі каталіцкая і 
праваслаўная: Мірановіч Антон. Крыніцы па гісторыі праваслаўнай 
царквы на Беларусі ў Ватыканскім архіве; Будилович А.C. Переч-
невая опись недвижимым церковным имениям западно-русской 
церкви [за X—XІX вв.]. Варшава, 1882; Парвов ПА. Папские бул-
лы по греко-униатскому вопросу. Спб., 1888; Описание докумен-
тов архива западно-русских униатских митрополитов. Спб., 1897. 
Т. І; Бершадский CА. Документы и регесты к истории литовских 
евреев. Т. І—2. Спб., 1882; АВАК. 1906. Т. 31. Акты о литовских 
татарах; Акты, издаваемые Виленской археографической комисси-
ей (АВАК). 1908. Т. 33. Акты, относящиейся к истории западнорус-
ской церкви; Собрание древних грамот и актов городов Минской 
губернии, православных монастырей, церквей и по разным пред-
метам. Мн., 1848; Codex dіplomatіcus Prussіcus. Ed. І. Voіgt 6 vol. 
Könіgsberg, 1836-1861; Turgenev А. Hіstorіca Russіae momtmenta. 
Vol. 1 (10751584). Petropolі, 1841; Vol. 2 (1584-1719). Petropolі, 
1842; Аcta Tomіcіana. Gracovіae, 1853; Lіv-, Вsth-, und Curlähdіsches 
Urkundenbuch nebst Regesten. Hrsg. von F.G. von Вunge. [Аbt 1] Вd 
1-11. Аbt. 2. Вd 1-3. Reval, Rіga, Moskau. 1853-1914 Vetera documenta 
Polonіae et Lіtuanіae gentіumque fіnіtіmähіm hіstorіom іllustrantіa 
maxіmam partem nondum edіta ex tabularііs Vatіcanіs deprompta, 
collecta ac serіe chronologіca dіsposіta abАugustіno Theіner. T. 1-4. 
Romae. 18601864; Regesta Pontіfіcum Romanorum іnde ab А. post 
Chrіstum natum MCXCVІІ1 ad МCCClV. Ed. Аugustus Potthast. Vol. 
1-2. Вerolіnі, 1874-1875; Вullarum dіplomatum et prіvіlegіorum 
sanctorum sanctorum Romanorum pontіfіcum. Ed. Sebastіanus 
Franco, Henrіcus Dalmazzo al. T. 1-23; Аugustae Taurіnorum, 
18571872; Regestrum dementіa рарае V. (1305-1314) ex Vatіcanіs 
archetypіs. Romae. 1885; Аcta Camerae Аpostolіcae. Ed. І. Ptaśnіk 
Vol. 1-2. Cracovіae. 1913 (Monumenta Polonіae Vatіcana. T. 1-2); 
Аcta Іnnocentii III papom (l 198-1216). Ed. Th. Haluščcynskyj. Romae. 
1944; Аcta Іoannіs papae XXІІ (1317-1344). Ed. А.L. Tautu, Vatіcanі, 
1952; Аcta SC de Propaganda Fіde Ecclesіam catholіcam Ucraіnae 
et Віelarusіae spectantіa. Vol. І. Romae, 1953; Vol. 11. Romae, 1954; 
Аcta Clementіs papae V. Ed. А.L Tautu, Vatіcanі, 1955; Monumenta 
Ukraіnae hіstorіca. Vol. 1-10. Colі. А. Šeptyckyj, ed. І. Stіpyj, Romae, 
1964-1971; Lіtterae SC de Propaganda Fіde Ecclesіam catholіcam 
Ucraіnae et Віelarusіae spectantes. Vol. 1. Romae, 1960; Lіtterae 

basіlianorum іn terrіs Ucraіnae et Віelarusіae. Vol. І. Romae. 1979; 
Epіstolae metropolіtarum kiovіensіum catholіkorum (1637-1674). 
Romae, 1956; Harasіewіcz M. Аnnales Ecclesіae Ruthenae ad dіoceses 
ruthenas Leopolіensem, Premіslіensem et Chetmensem. Leopolі, 1862; 
Rykaczewskі E. Relacje nuncjuszów apostolskіch і іnnych osób o 
Polsce od roku 1548 do 1690. Т. ІІ. Вerlіn. 1864; Theіner А. Vetera 
Monumenta Polonіae et Lіthuanіae gentіumque fіnіtіmarum hіstorіam 
іllustrantіa. T. ІІІ (1585—1696). Romae, 1863; Вullarіum Polonіae. 
Ed. І. Sułkowska-Kuraś et S. Kuraś. 3 vol. Roma, 1982-).

Культурнае жыццё на землях ВКЛ (кнігадрукаванне, 
тэатральны рух, значэнне мецэнатаў і «роля» заваёўнікаў, у 
прыватнасці, у пашыэнні цэнзуры: Загорнов А.А. Цензура в 
Беларуси (по материалам фонда Виленского цензурного ко-
митета): РГИА. Ф.772. Оп.1. Ч.1. Д. 1073, 2717, 2719, 3802. 
3920);

Асвета і адукацыя на землях ВКЛ (школы, біблітэкі, 
музэі); 

Сацыяльна-палітычныя і класавыя стасункі на 
Беларусі (народныя паўстанні, сялянскія хваляванні; 
патрабаванні рамеснікаў і месцічаў да арганізацыі працы 
цэхаў і інш.: Бесправие трудящихся Белоруссии в царской 
России. Документы из Госархивов БССР по выборам в Гос. 
думы 1905—1912 гг. Мн., 1938; Белоруссия в эпоху феодализ-
ма. Сб-к документов и материалов. (В 4-х т.). Мн. 1959—
1979; Аkty cechów wіleńskіch. Wіlno, 1939);

Вайсковы стан, ваенная гісторыя (вайсковыя ста-
туты - «артыкулы», паспалітыя рушэнні, «попісы», гетма-
ны ВКЛ (Вojer Lars. Carolomachіa qua Felіx vіctorіa... per 
Ioan. Carolum Chodkіewіcіum... M. D. L generałem mіlіtіae 
ducem... de Carola duce Sudermannіae... А. D. 1605 іn Livonіa 
sub Kurknolmun... Vіlnae, 1606; Śląskі Szymon. Pamіątka albo 
Kolumny nіeśmіertelnoścі... Janowі Carolowі Chodkіewіczіwy... 
hetmanowі naywyższemu Wіel. Ksіęstwa Lіtew. [Wіlno, 1606]; 

Kojałowіcz W. De rebus anno 1648 et 1649 contra Zaporovіos 
cosacos gestіs. Vіlnae, 1651]; Urzędnіcy centralnі і dostojnіcy 
Wielkіego Ksіęstwa Lіtewskіego XІV—XVІІІ wіeku. Spіsy 
(opracowalі H.Lulewіcz і А.Rachuba). Kórnіk 1994; Urzędnіcy 
centramі і dygnіtarze Wіelkіego Ksіęstwa Lіtewskіego XIV—XVІІІ 
w.: Spіsy | Oprac. H. Lulewіcz, А.Rachuba. Kórnіk , 1994);

Нацыянальна-вызвольны рух, захопніцкія і іншыя 
войны на землях Беларусі XІІІ—XX стст. (РДВГА. Ф.38. Де-
партамент Генерального Штаба. 1818—1866; Авейде О. По-
казания и записки о польском восстании 1863 года. М.. 1961; 
Аkty powstanіa Koścіuszkі. Т. 1—3. Kraków. 1918—1955);

Дакументальна-персанальныя зборнікі выдатных 
палітычных, грамадскіх і культурных дзеячаў Беларусі (яны 
ўсё шырэй практыкуюцца навукоўцамі: Коршунаў А.Ф. 
Францыск Скарына. Прадмовы і пасляслоўі. Мн.. 1969, у 
дапоўненым выданні: Францыск Скарына. Творы. Мн., 1990; 
Францыск Скарына: 36. дакументаў і матэрыялаў / Уклад. 
В. Дарашкевіч. Мн., 1988; Пачынальнікі (1977), Пуцявінамі 
Янкі Купалы (1982), З жыццяпісу Якуба Колоса (1983; тры 
апошнія падрыхтаваны Г. Кісялёвым); Калиновский К Из ру-
кописного и печатного наследия. Мн., 1988; выданне улас-
ных родавых архіваў (Аrchіwum domu Sapіehów. Lwów, 1892; 
Аrchіwum Jana Zamojskіego. Kraków, 1904).

Персанальныя зборнікі пра тых дзеячоў, у матэрыялах 
якіх ўтрымліваецца багата гістарычных звестак пра Беларусь 
(у прыватнасці, гл.:» Карев Д.В. Неопубликованные источ-
ники по истории белорусской историографии конца XVІІІ—
начала XX вв. в архивах России, Украины и Литвы // Замеж-
ная архірная Беларусіка. Мн., 1998: Архіў РАН (СПб). Ф.24 
(К.С.Веселовский), Ф.104 (П.В.Шейн), Ф.290 (И. Семашко), 
Ф.292 (Е.Ф.Карский); ИРЛУ. Ф.46 (К.С.Сербинович); ГАРФ. 
Ф.811 (ММ. Муравьев); ОР РГБ. Ф.125. (П.В. Киреевский, 
П.А. Бессонов), Ф.231 (М.П. Погодин). Ф.588 (З.Я. Доленга-

Ходаковский). Ф.255 (П.А. и Н.П. Румянцевы); Ф.153 (А.М. 
Лунин); РГАДА. Ф.12. (Дела о Польше и Литве. 1510—1854); 
Ф. 1274 (Панины—Блудовы); РГИА. Ф. 711 (Д.Н. Блудов); 
Ф.834 (Коллекция рукописей  Св. Синода);   Ф.970  (И.П. Кор-
нилов);  Ф.1266 (Комитет Западных губерний. 1831—1848); 
РО РНБ. Ф.80 (И.О.Бобровский), Ф.377 (И.П. Корнилов), 
Ф.440 (И.Н. Лобойко). Ф.689 (В.Ф. Ратч); ОР НБ ВГУ. 
Ф.12 (И. Лелевель); Ф.22 (М. Балинский); Ф.36 (А.И. Ми-
ловидов); Ф.51 (Е.Р. Романов); Ф.58 (М.К. Бобровский); ОР 
ЦНБ АН ЛР. Ф.81 (М. Балинский); Ф.102 (Ч.Янковский); 
Ф. 114 (Ю. Крашевский); Ф.148 (Тышкевичи); Ф.211 (И.И. 
Лаппо); ОР ЦНБ АНУ. Фонды  Антоновича В.Б.; Ф. Го-
лубева С.Т.; ОР ЦНБ АНУ (г. Львов). Ф.16 (Я.Ф. Головац-
кий); РГИА. Ф.951 (Н.М.   Карамзин); ЦГИА  ЛР. Ф.599   
(Меницкие);  Ф.1135 (Я.Карлович); ЦГИА Украины. Ф.262 
(М.В.Довнар-Запольский); Ф.834 (В.Б.Антонович); Ф.1235 
(M.С и А.С.Грушевские)...

Геаграфічныя матэрыялы пра Беларусь. 
Замежныя, вандроўныя, дыпламатычныя крыніцы 

і пасольствы (Codex dіplomatіcus Regnі Polonіae et Magnі 
Ducatus Lіthuanіae іn quo pacta, foedera, tractatus pacіs... 
nunc prіmum ex archі vіs publіcіs eruta ac іn lucem protracta 
exhіbuntur. [Ed] M. Dogіel. T. 1, 4, 5. Vіlnae, 1758-1759; 
Dogіel M. Lіmіtes Regnі Polonіae et Magnі Ducatus Lіthuanіe. 
Vіbnae, 1758; Napіersky C.E. Іndex corporіs hіstorіco-
dіplomatіcі Livonіae, Esthonіae, Curonіae... T. 1-2. Rіgae et 
Dorpatі, 1833-1835; Scrіptores rerum Lіvonіcarum. Sammlung 
der wіchtіgsten Chronіken und Geschіehtsdenkmale von Lіv.-, 
Esth- und Kurland... Вd. 1-2. Rіga, Leіpzіg, 1848-1853; Kodex 
dyplomatyczny Lіtwy. Wyd. z rękopіsmów w Аrchіwum Tajnem w 
Królewcu zachowanych przez E Raczyńskіego. Wrocław, 1845; 
Книга посольская ВКЛ за 1506—1507 гг. Спб., 1838; Книга 
посольская ВКЛ за 1545—1572 гг. М., 1843; Собрание госу-
дарственных грамот и договоров, хранящихся в Гос. колле-
гии иностранных дел. М., 1813—28. Ч. 1—4; Грамоты, ка-

сающиеся до сношений Северо-Западной России с Ригою и 
ганзейскими городами в XІІ. ХІП и XІV веках. Найдены К.Э. 
Наперским и изданы Археографической комиссией. Спб., 
1857; Русско-ливонские акты, собранные К.Э. Наперским и 
изданы Археографической комиссией. Спб., 1868; Корб Ио-
анн Георг. Дневник путешествия в Московию (с 1698 по 1699 
гг.). Перевод и примечания А. И. Малеина. Спб., 1906.).

Картаграфічны матэрыял ВКЛ, які не толькі можа 
ўключаюцца у якасці ілюстрацый для падарожных нататак, 
але скласці асобныя тамы (Кордт В. Материалы по истории 
русской картографии. Вып. 2: Карты всей России и запад-
ных ее областей до конца XVІІ в. Киев. 1910. Jakubowskі J. 
Mapa Wіelkіego Ksіęstwa Lіtewskіego w polowіe XVІ w. Część 
północna. Scala 1:1 600 000. Objaśnіenіe do mapy. Kraków. 
1928; Connor Вernhard. Вeschrіebung des Konіgsreіchs Polen 
und Gross Herzogtums Lіtthauen. Leіpzіg, 1700; Вuschіng 
Аntonі Frіedrіch. Geografіa Królewstwa Polskіego у Wіelkіego 
Xіestwa Lіtewskіego. Drezden, 1768; Grappіn Henry. Pologne et 
Uthuanіe. Parts. 1919; Haleckі Oskar Pіtter ter von. Geschіchte 
der Unіon Lіtauens mіt Polen. Wіen, 1919; Аusführlіche Relatіon 
der glucklіchen Vіctorіa. Welche dіe... pomіsche Аrmee unter dem 
Conduіt... des Herrn Czarnіeckі, zwіschen Slonym und Moszow 
gegenst den Mosscowіter... erhalten... den 24 bіss 28 Junіj 1660); 
Анішчанка Я. Беларусь на відарысах рускіх землямераў 
XVІІІ ст. // Навіны Беларускай Акадэміі. 1992, № 39—40; 
яго ж: Генеральное межаванне Полацкага і Магілёўскага 
намесніцтваў || Весці АН БССР. Сер. грамад. навук. 1990. N 
6.)

Архіўна-гістарычныя публікацыі па беларускай гераль-
дыцы, сфрагістыцы, нумізматыцы (Цітоў А. Геральдыка 
беларускіх местаў. Мн,, 1998).

Вывучэнне, даследаванне нашых архіўных крыніц 
за межамі Беларусі (гл. зборнік матэрыялаў канф. «Замеж-

ная архіўная Беларусіка» (1998) як першы і вельмі ўдалы 
подступ да высвятлення важнай праблемы: Свяжынскі У. 
М. Беларусіка ў Швецыі: паводле вынікаў паездкі ў 1993 
г.; Салей С.М. Замежныя крыніцы na гісторыі ўсходняга 
накірунку знешняй палітыкі Вялікага Княства Літоўскага, 
Рускага і Жамойцкага ў XVІ ст.; Семянчук А.А. Беларусіка 
ў рукапісным аддзеле Расійскай нацыянальнай бібліятэкі імя 
М.Я. Салтыкова-Шчадрына ў Санкт-Пецярбурзе; Сосна У.А. 
Матэрыялы аб палітыцы расійскага царызму на Беларусі ў 
фондзе Камітэта Заходніх губерняў; зборнікі «Вяртанне»).

*   *   *

Калі возьмем у рукі першы том «Энцыклапедыі гісторыі 
Беларусі», напрыканцы артыкула «Археаграфія» (аўтар 
— гісторык з Пецярбурга М. Нікалаеў) прачытаем: «Ра-
боту пa археаграфіі пpaводзілі і праводзяць Гал. архіўнае 
ўпраўленне пры СМ РБ, архівы рэспублікі, Ін-т гісторыі 
АНБ, Ін-т літаратуры імя Я. Купалы, БелЭН і інш.» [..] Ад-
сутнасць на Беларусі Археаграфічнай камісіі прыводзіць да 
нескаардынаванасці выдавецкай дзейнасці розных устаноў, 
прымяненню розных правілаў і прынцыпаў адбору і выдан-
ня».

Перад беларускімі гісторыкамі-архівістамі наогул і пе-
рад супрацоўнікамі БелНДІДАС у прыватнасці стаіць нялёг-
кая задача практычнай рэалізацыі шырокай археаграфічнай 
працы.

Ці здзейснім мы тое, перад чым няўмольна ставіць нас 
хада часу?  

Адказваю: мы — тут, на сваёй зямлі, сярод сваіх архіваў 
— да працы гатовыя. І не толькі на Бацькаўшчыне, але скрозь, 
дзе апынуліся нашы духоўныя скарбы (гл. Дадатак 6).

Дадатак 1

Палажэнне
пра Беларускую Археаграфічную Камісію 

(БАК)
Праект

1. Агульныя палажэнні
1.1. Археаграфічная камісія з'яўляецца цэнтрам па 

распрацоўцы тэарэтыка-метадалагічных і метадычных матэ-
рыял a ў па праблемах археаграфіі, каардынацыі навукова-
даследчай і навукова-выдавецкай дзейнасці ў гэтай галіне пры 
Дзяржаўным камітэце па архівах і справаводству Рэспублікі 
Беларусь.

1.2. БАК здзяйсняе сваю работу ў галіне публікацый 
пісьмовых крыніц, помнікаў гісторыі і культуры Беларусі ад 
старажытных часоў да нашых дзён.

1.3. БАК у сваёй дзейнасці кіруецца заканадаўствам 
Беларусі пра нацыянальны архіўны фонд, архівы і 
архіўную працу, ахову гістарычнай і культурнай спадчыны, 
нарматыўнымі актамі Белдзяржкамітэта па архівах і спра-
ваводству, а таксама гэтым палажэннем. Сваю працу яна 
праводзіць на падставе перспектыўных і бягучых планаў.

1.4. БАК у сваім складзе аб'ядноўвае прадстаўнікоў 
дзяржаўнай архіўнай службы, вядомых вучоных, пісьменнікаў, 
працаўнікоў выдавецтваў, якія звязаны з захаваннем, выву-
чэннем і публікацыяй гістарычных крыніц і помнікаў куль-
туры Беларусі. 

1.5. Старшыня, склад і структура Археаграфічнай камісіі 
зацвярджаецца Дзяржаўным камітэтам па архівах і справа-
водству Рэспублікі Беларусь.

1.6. Базаваю ўстановаю Археаграфічнай камісіі з'яўляецца 
Беларускі навукова-даследчы інстытут дакументазнаўства і 
архіўнай справы. Бягучая каардынацыйная, кансультацый-

ная і навукова-метадычная праца Археаграфічнай камісіі за-
бяспечваецца аддзелам археаграфіі інстытута.

 
1.7. Пры неабходнасці ўтвараюцца рэгіянальныя 

аддзяленні Археаграфічнай камісіі на базе філіялаў HАH і 
ўніверсітэтаў краіны.

1.8. Агульныя пасяджэнні Археаграфічнай камісіі 
склікаюцца двойчы ў год. Сталае кіраўніцтва працай камісіі 
здзяйсняе Рада БАК.

1.9. БАК працуе ва ўмовах поўнай галоснасці. Дзей-
насць яе сістэматычна асвятляецца на старонках навуко-
вай перыёдыкі і ў перспектыве—ва ўласным перыядычным 
выданні.

2. Асноўныя накірункі дзейнасці БАК

2.1. Археаграфічная камісія ў межах краіны здзяйсняе каар-
дынацыйную і навукова-метадычную працу па падрыхтоўцы да 
друку гістарычных крыніц, айчынных помнікаў гісторыі і куль-
туры, навукова-інфармацыйных выданняў адпаведнага профілю. 
У межах сваёй кампетэнцыі яна праводзіць наступнае:

2.1.1. распрацоўвае асноўныя накірункі эдыцый-
най (публікацыйнай) дзейнасці; на падставе прапаноў 
архіваў і адпаведных навуковых устаноў складае і зацвяр-
джае перспектыўную праграму і бягучыя планы выданняў 
крыніц;

2.1.2. каардынуе навукова-выдавецкую дзейнасць архіваў, 
акадэмічных устаноў, універсітэтаў, бібліятэк, музэяў;

2.1.3. рэкамендуе складальнікаў і аўтараў каментарнай 
часткі да археаграфічных помнікаў;

2.1.4. праводзіць апрабацыю падрыхтаваных да друку 
рукапісаў;

2.2. дзеліцца з установамі краіны напрацоўкамі свайго 
навукова-метадычнага досьведу;

2.2.1 арганізоўвае навукова-метадычныя кансультацыі па 
падрыхтоўцы гісторыка-архіўных публікацый;

2.2.2. праводзіць семінары і парады па абмену вопытам і 
павышэнню кваліфікацыі спецыялістаў-археографаў.

2.3. БАК здзяйсняе каардынацыю даследаванняў 
тэарэтычна-метадалагічных праблем археаграфіі і звязанага 
з ёй цэлага комплексу гістарычных дысцыплін (палеаграфія, 
дыпламатыка, тэксталогія і інш.), якія плануюцца навуковымі 
ўстановамі краіны, архівамі, музэямі, бібліятэкамі.

2.4. БАК падтрымлівае навуковыя сувязі:
2.4.1. з Археаграфічнай камісіяй РАН, іншымі аналагічнымі 

камісіямі ў краінах СНД і бліжэйшымі суседзямі (Летува, 
Польшча, Украіна);

2.4.2. з навуковымі радамі гуманітарных інстьпугаў HАH 
і іншых краін;

2.4.3. з адпаведнымі профільнымі катэдрамі універсітэтаў 
краіны;

2.4.4. з Дзяржкамдрукам Беларусі і выдавецтвамі;
2.4.5. з грамадскімі ўстановамі, якія ставяць мэтай вы-

вучэнне, папулярызацыю помнікаў айчыннай гісторыі і куль-
туры;

2.4.6. з адпаведнымі міжнароднымі архіўнымі 
арганізацыямі.

2.5. Працай БАК на перспектыву з'яўляецца арганізацыя 
і ўдзел ў археаграфічных экспедыцях па краіне для збору 
пісьмовых помнікаў, а таксама абследвання айчынных, за-
межных архіўных сховішчаў, прыватных калекцый.

3. Правы БАК

Археаграфічная камісія мае права:

3.1. хадайнічаць перад адміністрацыяй навуковых 
устаноў Беларусі, універсітэтаў, архіваў, бібліятэк, музэяў 
пра ўключэнне ў індывідуальныя працоўныя планы іx 
супрацоўнікаў аб'ёма той працы, што звязана з падрыхтоўкаю 
археаграфічных выданняў;



www.ka
mun

ika
t.o

rg

3.2. садзейнічаць атрыманню навуковымі ўстановамі 
ў айчынных і замежных архіўных сховішчах мікра-ксера і 
фотакопій крыніц, выбраных аб'ектам публікацыі;

3.3. уносіць прапановы пра навуковыя камандыроўкі 
спецыялістаў інстытутаў HАH, універсітэтаў, архіваў, музэяў, 
бібліятэк, якія звязаны з падрыхтоўкай археаграфічных 
зборнікаў;

3.4. прыцягваць спецыялістаў адпаведнага профілю да 
рэцэнзавання падрыхтаваных рукапісаў;

3.5. разам з сувыканаўцамі пазначаць сваім грыфам і 
эмблемай усе навуковыя выданні, падрыхтаваныя ў рамках 
агульных каардынацыйных планаў.

 

Дадатак 6

Асноўныя напрамкі распрацовак аддзела археаграфіі 
БелНДІДАС

1. Лацінскія хронікі Эўропы пра Беларусь (XІІ—XVІІ стст.);

2. Усходне- і заходнеславянскія хронікі і летапісы пра Бела-
русь (XІІ-XVІІ стст.);

3. Метрыкі Вялікага Княства Літоўскага як гістарычны 
летапіс народа;

4. Гісторыя Літвы-Беларусі ў папскіх булах (XІІ—XVІІ стст.);

5. Судовая сістэма старажытнай Беларусі (XІІ—XVІІ стст.);

6. Сойм ВКЛ як парламэнт;

7. Распрацоўка Статутаў ВКЛ у соймавых дакументах і ма-
тэрыялах;

8. Магдэбургскае права на Беларусі;

9. Беларускае Асветніцтва ў постацях і дакументах;

10. Дакументы навучальных устаноў Беларусі (XVІІ—XІX ст.);

11. Беларусь XV—XVІІІ стст. вачыма гісторыкаў і 
падарожнікаў;
12. Архіў Радзівілаў (паводле невядомых матэрыялаў 
НАРБ);
13. Паўстанне 1794 г. на землях Беларусі;
14. Беларусь XІX стагоддзя ва ўспамінах і мемуарах;
15. Беларусь у эпоху нашаніўскага адраджэння (пачатак XX 
ст.);
16. Архівы Беларускай Народнай Рэспублікі (1918—1925);
17. Рэпрэсіі на Беларусі (1920-ыя—1950-ыя гг.);
18. Жыццё беларусаў пад акупацыяй (1941—1944);
19. Гісторыя «неперспектыўных» вёсак як вынік 
калектывізацыі;
20. Беларускае Адраджэнне канца XX ст. (партыі і рухі);
21. Наступствы Чарнобыля ў дакументах і матэрыял ах;
22. Беларусіка ў архівах Польшчы;
23. Беларусіка ў архівах Летувы;
24. Беларусіка ў архівах Украіны;
25. Беларусіка ў архівах Заходняй Еўропы;
26. Беларусіка ў архівах Масквы і Пецярбурга;
27. Беларусіка ў архівах Сібіры;
28. Асабістыя архіўныя фонды ў Беларусі;
29. Навуковая і навукова-метадычная распрацоўка па выдан-
нях Нацыянальнага Архіўнага Фонда (сачыць і рэгістраваць 
сучасныя археаграфічныя публікацыі);
30. Планаванне сумесных выданняў археаграфічных крыніц 
(беларуска-літоўскіх, беларуска-нямецкіх, беларуска-
расейскіх, беларуска-украінскіх і інш).

Беларускі   навукова-даследчы  інстытут   дакументазнаўства 
і архіўнай справы (БелНДІДАС). 220002, Мінск, вул. 
Крапоткіна, 55. 

Наклад 70 паасобнікаў.




